Aguisín 3:
Caiteachas Caipitiúil agus Oibreacha
ROE (2007) Comhdhéanamh na mBord agus na Rialacha Imeachta, lgh18-19

(i). Ní rachaidh an Bord i mbun aon athchóiriú, leathnú nó atógáil ar fhoirgneamh nó ar thailte na scoile mura mbeadh agus go dtí go mbeadh sé sin faofa i scríbhinn ag an bPátrún agus na hiontaobhaithe.

(ii). Chomh maith leis na bhfaomhadh atá riachtanach faoi (i), thuas, níor cheart dul i mbun caiteachais chaipitiúil, a mbeifear ag lorg cúnaimh deontais chuige, go dtí go bhfaighfear cead i scríbhinn roimh ré ón Roinn Oideachais agus Eolaíochta.

(iii). Caithfidh Boird cloí leis na rialacháin tógála reatha mar aon leis na rialacháin phleanála.

(iv). Ní chuirfidh aon ní san alt seo cosc ar an mBord dul i mbun mionoibreacha atá cuimsithe ag Imlitir 0141/2006 (“Scéim Deontais do Mhionoibreacha ar Shealúchais Scoileanna Náisiúnta”). Má táthar in amhras faoi théarmaí na hImlitreach sin, ba cheart don Bhord dul i gcomhairle leis an Aonad Tógala sa Roinn Oideachais agus Eolaíochta.

(v). Feadfaidh an Pátrún an Cathaoirleach nó ball den Bhord a ainmniú le feidhmiú ar son na hIontaobhaithe ag déileáil leis an Roinn Oideachais agus Eolaíochta maidir le costais chaipitiúla. Ní mór an t-ainmniú sin a dhéanamh i scríbhinn. 

Móroibreacha Caipitíochta i mBunscoileanna (www.into.ie)
Déantar móroibreacha caipitíochta i mbunscoileanna de réir Threoirlínte Pleanála agus Tógála na Roinne Oideachais agus Eolaíochta (Eanáir 2000). Tá athbhreithniú á dhéanamh ar na Treoirlínte seo anois agus ba chóir coimrí a ullmhú de réir an Aonaid Phleanála agus Tógála.
Ar 10 Eanáir, 1999, thug an Roinn Oideachais agus Eolaíochta le fios go gclúdódh sí costas iomlán na láithreacha nua i gcomhair tionscadail tógála scoile.

Is é 5%  an ranníocaíocht áitiúil i gcás chostas na scoileanna nua agus is é €63,000 an chaidhp. Is é an ranníocaíocht áitiúil maidir le costas na n-athchóirithe, lena n-áirítear, ná 10% agus is é €31,500 an chaidhp. I gcas scoileanna speisialta agus scoileanna atá ceaptha mar ionaid freastail i gceantair atá go mór faoi mhíbhuntáiste tá an ranníocaíocht áitiúil le haghaidh obair thógála socraithe ar 5% agus is é €12,500 an chaidhp. Is é 10% an ranníocaíocht áitiúil ó Ghaelscoileanna i gcomhair athchóirithe, agus is é €31,500 an chaidhp.  Níl aon ranníocaíocht áitiúil i gcomhair scéimeanna déabhlóidithe, na Scéime Scoileanna Beaga (SSS) agus na Scéime Buanchóiríochta (PAS). Tá ranníocaíocht áitiúil ann, ámh, i gcomhair na Scéime Oibreacha Samhraidh.

Déantar na sonraí a bhaineann le Clár Tógála na Roinne Oideachais agus Eolaíochta a phóstáil ar shuíomh Gréasain na Roinne ar www.education.ie – Tá Pleanáil Scoile/Rannóg Tógála, Ceisteanna Coitianta agus Caipéisí Treorach Teicniúla ar fáil feisin ón suíomh Gréasáin.

Tá cóipeanna d’fhoirmeacha iarratais ar fáil le híoslódail freisin.

Ba cheart iarratais agus fiosruithe i gcomhair Deontais Caipitíochta a sheoladh chuig an Roinn Oideachais agus Eolaíochta, An tAonad Pleanála agus Tógála, Bóthar Phort Laoise, An Tulach Mhór, Contae Uíbh Fhailí. Tá foirmeacha iarratais ar fáil le híoslódáil ó shuíomh Gréasáin na Roinne Oideachais agus Eolaíochta.

